
1. Мутобиқати диссертатсия ба ихтисосҳо ва самтхои илм, ки аз 
рӯйи онҳо диссертатсия ба ҳимоқ пешниҳод шудааст. Дар асоси баррасӣ, 
таҳлил ва баҳодиҳии муҳтавою муқаррароти диссертатсияи пешниҳодшудаи 
Обидзода Умед Фозил дар мавзуи «Ҳамкориҳои иқтисодӣ байни Ҷумҳурии 
Тоҷикистон ва Ҷумҳурии Халқии Хитой дар шароити тағйирёбии вазъи 
геоиқтисодӣ дар ҷаҳон» метавонем чунин хулосабарорӣ намоем, ки воқеан 
ихтисоси диссертатсия ба сархатҳои қисми III.5. - “Равандҳои ҳамгироӣ дар 
минтақаҳои рушдёфта ва рӯ ба рушд ниҳодаи хоҷагии ҷаҳонӣ, қонуниятҳои 
рушди ин равандҳо, баҳои ояндаи ҳамгироии иттиҳодияҳои гуногуни 
тиҷоратию иқтисодӣ ва, аз ҷумла, ҳамгироии иқтисодии Авруосиё”; IIL11. - 
“Механизмҳои танзими тиҷорати байналмилалӣ”; III. 18. - “Стратегияҳои 
муосири бозорй ва нақши онҳо дар инкишофи мубодилаи байналмилалӣ. 
Ҷанбаҳои методии рақобатпазирии байналмилалӣ”; III.22. - “Инкишофи 
ифрасохтори байналмилалии нақлиётӣ ва телекоммуникатсияҳо, нақши онҳо 
дар байналмилалишавии робитаҳои хоҷагии ҷаҳонӣ”; III.25. - “Иқтисоди 
миллии кишварҳои алоҳида дар низоми робитаҳои хоҷагии ҷаҳонӣ: 
проблемаҳои муносибсозии ҳамкорӣ ва таъмини манфиатҳои иқтисоди 
миллӣ. Таззодҳои байналмилалии иқтисодй, сабабҳо ва равишҳои ҳалли 
онҳо”, мувофиқат мекунад.

2. Мубрамии мавзуи диссертатсия. Мавзуи диссертатсияи 
тақризшаванда - «Ҳамкориҳои иқтисодӣ байни Ҷумҳурии Тоҷикистон ва 
Ҷумҳурии Халқии Хитой дар шароити тағйирёбии вазъи геоиқтисодӣ дар 
ҷаҳон» барои дарёфти дараҷаи илмии доктори фалсафа (PhD), доктор аз рӯйи 
ихтисоси 6D051300 - Иқтисодиёти ҷаҳонӣ (6D051301 - Иқтисодиёти чаҳонй) 
пешниҳод шудааст, мубрам буда, дар он масоили такмили механизмҳо ва 



низоми ҳамкориҳои иқтисодӣ миёни Ҷумҳурии Тоҷикистон ва Ҷумҳурии 
Халқии Чин ба таври васеъ инъикос ёфтааст.

Бояд қайд намуд, ки дар раванди пажуҳиш, муаллиф ба ҷанбаҳои асосӣ 
ва муҳими фаъолияти иқтисодии ин ду кишвар аҳамият дода, низоми 
густариши масъалаҳои иқтисодиро мавриди баррасӣ ва таҳқиқ қарор додааст. 
Ҷумҳурии Мардумии Чин калонтарин сармоягузор дар иқтисоди Тоҷикистон 
ва шарики асосии тиҷоратӣ ба ҳисоб меравад. Робитаҳои иқтисодии 
кишварҳоро ҷойгир будани кишварҳо дар ҳамсоягӣ ва доштани иқтидорҳои 
фаровони захираҳои табии ба ҳам наздик мекунад.

Таҳлилҳо шаҳодат медиҳанд, ки муносибатҳои дуҷонибаи Тоҷикистону 
Чин дар ҳоли густариш қарор доранд. Ҳамкориҳои иқтисодӣ бо Чин омили 
рушди иқтисоди Тоҷикистон ба ҳисоб меравад. Зарур аст, ки чунин 
ҳамкориҳо дар оянда.низ рушду тавсиа ёбанд. Рушди ҳамкориҳо ба таҳкими 
суботу амнияти минтақа алоқаманд аст. Аз ин рӯ суботу амнияти Осиёи 
Марказй ҳам барои кишварҳои минтақа ва ҳам барои Чин хеле муҳим аст.

Ҳамин тавр, мубрамияти таҳқйқоти мазкур дар он ифода меёбад, ки 
натиҷаву хулосаҳои асосии он метавонанд ҳамчун асоси илмию 
методологй барои ниҳодҳои дахлдори давлатӣ ва бахши хусусӣ дар 
самти тарҳрезии барномаҳои ҳамкориҳои дуҷониба ва дурнамои 
муносибатҳои иқтисодӣ истифода шаванд. Бо назардошти он ки 
ҷанбаҳои байналмилалии рушди иқтисодӣ дар шароити рақобати 
байналмилалӣ аҳаммияти калидӣ доранд, арзёбии илман асосёфтаи 
ҳамкориҳои тиҷоратӣ-сармоягузории Тоҷикистону Хитой дар раванди 
шаклгирии рақобатпазирй, болоравии иқтидори содиротӣ ва ташаккули 
инфрасохтори инноватсионӣ нақши муассир мебозанд. Дар айни замон 
чунин робитаҳо нисбати таҳкими мавқеи ҷумҳурӣ дар низоми мураккаби 
геоиқтисодии ҷаҳонӣ як қатор муаммо ва мушкилотҳоро ба вуҷуд 
мебиёранд.

3. Дараҷаи навгонии натиҷаҳои дар рисола бадастомада ва нуктахои 
илмие, ки ба ҳимоя пешниҳод шудаанд. Навгонии илмии таҳқиқот 
муносибати системавиро нисбат ба ҳамкориҳои иқтисодиву тиҷоратӣ ва 
сармоягузориву савдоро фарогир мебошад ва таҳияи механизмҳои равобити 
иқтисодии дуҷонибаро дар шароити тағйирёбии муҳити геоиқтисодии 
ҷаҳонӣ фаро гирифта, масъалаҳои таҳкими онро баррасй намудааст.

Дараҷаи навгонии нуктаҳои ба ҳимоя пешниҳодшаванда бо он 
асоснок мегардад, ки дар диссертатсия ҷанбаҳои консептуалӣ ва асосҳои 
назариявии муносибати иқтисодии Тоҷикистону Хитой мавриди омӯзиш 
қарор гирифта, паҳлуҳои мубрам ва ҷанбаҳои бунёдии он дар заминай 
таҳаввулоти иқтисодии ҷаҳонӣ мувофиқи ақидаи муҳаққиқони ватанӣ ва 
хориҷӣ пажӯҳиш гардида, механизмҳо ва низоми рушди он аз нигоҳи 



муалииф тафсир гардидааст. Усулҳои ташкили ҳамкориҳои дуҷониба баррасӣ 
шудаанд ва имкониятҳои тақвияти он дар шароити тағйирёбии геоиқтисодӣ 
мавриди таваҷҷуҳ ва таҳқиқи амиқ қарор дода шудаанд. Асосҳои 
методологии ҳамкориҳои иқтисодиву тиҷоратӣ миёни ин ду кишвар дар 
шароити муосири иқтисодӣ мавриди пажӯҳиш қарор гирифтааст, ҳадафҳо, 
зарурият ва роҳу воситаҳои' тақвияти минбаъдаи он дар асоси омӯзиши 
таҷрибаи кишварҳои хориҷӣ мушаххас карда шудааст, вазъи муосири 
нишондиҳандаҳои иқтисодӣ, алалхусус нишондиҳандаҳои тиҷоратй таҳлил 
карда шуда, имкониятҳои таҳкими воридот ва содирот миёни кишварҳои 
мавриди назар мушаххасан нишон дода шудааст. Дар ҷараёни таҳқиқ 
масъалаи алоқамандии робитаи иқтисодӣ, тиҷоратӣ ва сармоягузории 
кишварҳо пажуҳиш гардида, воситаҳои тақвияти он мавриди таҳлил қарор 
дода шудааст. Ҷиҳати татбиқи равобити ҳасани миёни ин кишварҳо ва 
таъмини мувзинати иқтисодй вобаста ба содирот ва воридот чорабиниҳои 
мушаххас коркард шудаанд, ки ҳалли масъалаи мазкурро возеҳ инъико 
мекунанд. Бештар ба мувозинати р&вобити иқтисодӣ аҳамияти ҷиддӣ зоҳир 
карда шудааст, ки ин омил метавонад ва ҷараёни тақвияти иқтидори 
содиротии кишвар заминай муносибро фароҳам оварад. Ҳамчунин, таъсиси 
шабакаҳои логистикй миёни кишварҳои таҳқиқшаванди зарур асзёбй 
гардида, тартиби истифода ва аҳамияти иқтисодии он баҳогузорӣ карда 
шудааст, ки аз таҳлили амиқ дарак медиҳад. Бо таҳлили асосҳои назариявӣ ва 
таҳлили вазъи муосири муносибатҳои иқтисодиву тиҷоратии кишварҳои 
мазкур ҷанбаҳои афзалиятнок ва самтҳои асосии рушд мушаххасан муайян 
карда шуда, роҳу механизмҳои таҳрики он пешинҳд гардидааст.

4. Аҳамияти илмй, амалӣ, иқтисодй ва иҷтимоии натиҷаҳои 
диссертатсия бо нишон додани тавсияҳо оид ба истифода онҳо. 
Аҳаммияти илмӣ-назариявии кори диссертатсиониро ақидаҳои назариявии 
мактабҳои иқтисодӣ ва дигар олимони ватанию хориҷӣ, санадҳои меъёриву 
ҳуқуқӣ оид ба ҳамкориҳои иқтисодӣ, рушди тиҷорати байнидавлатӣ ва 
ҳамкориҳои дуҷонибаи Ҷумхурии Тоҷикистон ва Ҷумҳурии Халқии Хитой 
ташкил медиҳанд, ки он дар амал асоснок карда шудааст. Инчунин, 
таҳқиқоти диссертатсионӣ таҳлил ва омӯзиши асосҳои назариявию 
методологӣ ва илмии бисёрсолаи муаллифро доир ба ҷанбаҳои гуногуни 
муаммоҳои такмили равобити дуҷонибаи кишварҳо дар шароити таҳрикёбии 
вазъи геосиёсии ҷаҳон ва тақвияти аҳаммияти иқтисодии Ҷумҳурии Халқии 
Хитой дар рушди устувории иқтисодиёти кишварҳо фарогир мебошад, 
Тадқиқотҳои методологию назариявии гузаронидашуда метавонад дар оянда 
ҳамчун пойгоҳи маълумотҳо барои гузаронидани тадқиқотҳои методологй- 
назариявии тақвияти муносибатҳои иқтисодиву тиҷоратӣ, таҳияи санадҳои 
меъёриву ҳуқуқӣ мавриди истифода қарор дода шаванд.



5. Аҳаммияти амалии кори диссертатсионӣ дар истифодаи санадҳои 
меъёриву ҳуқуқӣ, маълумотҳои омори расмӣ, маълумотҳои Вазорати рушди 
иқтисод ва савдои Тоҷикистон, ташкилотҳои тиҷоратӣ ва дигар маълумотхои 
расмӣ асос ёфта, натиҷаҳои таҳқиқотҳои амалии гузаронидашуда ва 
тавсияҳои амалии он барои рушди минбаъдаи муносибатҳои дуҷонибаи 
иқтисодиву тиҷоратӣ метавонйнд хизмат кунанд.

Натиҷаҳои алоҳидаи таҳқиқоти диссертатсионӣ дар таҳияи ҳуҷҷатҳои 
стратега ва татбиқи барномаҳои иқтисодӣ метавонанд мавриди истифодаи 
васеъ қарор до да шаванд.

6. Саҳми шахсии довталаби дарёфти дараҷаи илмӣ дар таҳқиқот. 
Ҳамаи давраҳои иҷроиши кори илмӣ, таҳияи мавзуъ, асосноккунй ва 
мубрамияти он, мақсади гузошташуда ва иҷрои вазифаҳо аз ҷониби муаллиф 
ба анҷом расонида шудаанд. Дар раванди таҳқиқот муаллиф раванди такмили 
механизмҳои ҳамгироии дуҷониба ва равобити иқтисодиро дар шароити 
имрӯза омӯхта, роҳҳои баландбардории самараноки ҳамкориҳои иқтисодиву 
тиҷоратиро коркард ва самтҳои афзалиятноки онро вобаста ба шароити 
муосири иқтисодй тавсия кардааст.

7. Нашри натиҷаҳои диссертатсия дар маҷаллаҳои тақризшавандаи 
илмй. Мақолаҳои интишоршудаи муаллиф, иқтибосҳои илмй ва хулосаю 
пешниҳодҳои дар диссертатсия ҷойдоштаро дар худ инъикос намудаанд. 
Таҳлили диссертатсия нишон дод, ки муаллиф дар доираи мавзуи таҳқиқоти 
диссертатсионӣ 9 мақола ба нашр расонидааст, ки аз инҳо 5 мақола дар 
маҷаллаҳои тақризшавандаи Комиссияи олии аттестатсионии назди 
Президента Ҷумҳурии Тоҷикистон чоп шудаанд. Натиҷаҳои асосӣ ва 
нуқтаҳои муҳими таҳқиқоти диссертатсионӣ дар конференсияҳои илмию 
назариявии байналмилалй, ҷумҳуриявӣ ироа гардидаанд.

8. Мутобиқати баррасмиятдарории диссертатсия ба талаботи КОА. 
Диссертатсияи пешниҳоднамудаи довталаб Обидзода У.Ф. ба бандҳои 
меъёрҳои дарёфти дараҷаи илмии доктори фалсафа (PhD), доктор аз рӯйи 
ихтисоси 6D051300 - Иқтисодиёти ҷаҳонӣ (6D051301 - Иқтисодиёти ҷаҳонӣ), 
омодасозии диссертатсия ва экспертизаи диссертатсия дар шурои 
диссертатсионӣ ва ба дигар талаботҳои “Тартиби до дани дараҷаҳои илмӣ” ки 
бо қарори Ҳукумати Ҷумҳурии Тоҷикистон аз 30 июни соли 2021, №267 
тасдиқ шудааст, ҷавобгӯй мебошад.

9. Натиҷахои кор ва ҷанбаҳои мусбии он. Диссертатсияи 
тақризшаванда аз муққадима, 3 боб, 9 зербоб, 12 ҷадвал, 5 диаграмма ва 
хулоса иборат буда, 178 саҳифаи чопӣ омода гардидааст.

Дар муқаддима мубрамият, дараҷаи омӯзиши мавзуи таҳқиқоти 
диссертатсионй асоснок гардида, ҳадаф, вазифаҳо, объект ва предметы 



таҳқиқот муайян карда шуда, муҳимтарин натиҷаҳои илмӣ ва навгонии онҳо 
инъикос ёфтаанд (саҳ.4-14).

Боби якуми диссертатсияи “Ҷанбаҳои назариявии таҳқиқоти 
ҳамкориҳои тиҷоративу иқтисодӣ дар шароити дигаргуниҳои 
геоиқтисодӣ” номгузорӣ гардида, дар он масъалаҳои назариявии омӯзиши 
ҳамкориҳои иқтисодй, ҳамкорйҳои иқтисодии байналмилалӣ, самтҳои асосии 
ҳамкорҳои иқтисод дар ҷаҳон ва тақвияти ҳамкориҳои иқтисодии байни 
кишварҳо дар шароити дигаргуншавии вазъи геоиқтисодӣ мавриди таҳқиқ ва 
баррасӣ қарор гирифтаанд (саҳ. 15-64).

Дар ин раванд метавон, ки ба андешаи муаллиф розӣ шуд, зеро ӯ қайд 
менамояд, ки яке аз масъалаҳои мубрам дар шароити муосири иқтисодй ва 
рушди бемайлони иқтисодиёти ҷаҳонӣ, таҳррезии ҳамкориҳои густурдаи 
иқтисодии дуҷониба ва бисёрҷониба ба манфиати иқтисодиёти миллии 
кишварҳо мебошад ва дар ин замина тақвияти тиҷоратй хориҷӣ бояд амалӣ 
гардида, итидори содиротии кишварҳо афзоиш дода шавад. Зеро чи тавре, ки 
таҳлилҳо исбот менамоянд, таъмини устувории иқтисоди миллӣ ва тақвияти 
иқтидори содиротй аз раванди ҳамкориҳои густурда ва натиҷабахш вобаста 
мебошад. Ҷумҳурии Тоҷикистон, ки узви ҷудоинопазири иқтисодиёти ҷаҳонй 
маҳсуб меёбад, ҷиҳати ҳамкориҳои густурда бо кулли кишварҳои ҷаҳон 
ҳавасманд мебошад ва дар ин самт чораҳои заруриро андешидааст. Ҳамин 
аст, ки яке аз шарикони тиҷоратии Ҷумҳурии Тоҷикистон, Ҷумҳурии Халқии 
Хитой арзёбӣ карда мешавад ва довталаби дараҷаи илмӣ равобити ин ду 
кишварро заминаи бунёдии рушди иқтисодӣ медонад, ки ба назари мо 
қобили қабул мебошад (саҳ. 18-28).

Масъалаи ҳамкориҳои дуҷониба миёни Ҷумҳурии Тодикистон ва 
Ҷумҳурии Халқии Хитой аз ҷанбаҳои мубрами иқтисодиёти муосир маҳсуб 
меёбад ва таҳлили равандҳои рушди он метавонад заминаи муҳими илмиро 
дар ин самт фароҳам меорад. Махсусан, дар шароити муосири иқтисодӣ, ки 
рушди бемайлони техникиву инноватсионй ба равандҳои макроиқтисодӣ 
таъсиргузор мебошад, таҳқиқи ҳамкориҳои тиҷоратӣ миёни кишварҳо ба 
мақсад мувофиқ мебошад (саҳ. 29-33). Ин нуктаро муаллиф ба таври возеҳ ва 
мукаммал дар диссертатсия овардааст, ки аз таҳқиқоти комил дарак медиҳад.

Новобаста аз таҳқиқотҳои зиёд, то ҳол ҷанбаҳои назариявӣ ва амалии 
густариши муносиботи иқтисодиву тиҷоратии миёни Тоҷикистон ва Хитой 
дар сатҳи зарурӣ пажӯҳиш нашудааст, ки аз мубрамияти ин самт гувоҳӣ дода, 
аҳаммияти иқтисодии масъалаи мазкурро дар ҷараёни равобити манфиатноки 
дуҷониба инъикос менамояд. Муаллиф дуруст қайд менамояд, ки равобити 
иқтисодии давлатҳо тавсеабахши на танҳо иқтисодиёт мебошад, балкӣ дар ин 
замина рушди бемайлони иҷтимоиёт ва соҳаҳои мухталиф метавонад, ки 
роҳандозй карда шавад. бонк бо ҳамгироии он бо низоми муносибатҳои 



бозорӣ алоқамандии мустақим дошта, дар худ таҷассумгари фаъолияти 
маҷмӯии бонкҳои тиҷоратиро инъико менамояд (саҳ.36-39).

Инчунин, муаллиф асосҳои методологии тақвияти ҳамкориҳои 
иқтисодиро дар шароити тағйирёбии вазъи геоиқтисодӣ ба таври муфассал 
омӯзиш намуда, қайд менамояд, ки ин ҳамкориҳо ба ҷараёни рушди 
истеҳсолот, ҷалби сармоя, 'пардохтҳои байнидавлатӣ, муносибатҳои 
асъорӣ ва қарз, ҳамкорӣ дар соҳаи иттилоот ва муҳоҷирати меҳнатй 
таъсири мусбй расонида, ҳамгироии иқтисодиро таҳрик медиҳад (саҳ. 39-41). 
Дар ин раванд муаллиф шаклҳои ҳамкорҳои иқтисодии миёни кишварҳоро 
гуруҳбандй намудааст, ки воқеан инъикоскунандаи вазъи муосири иқтисодӣ 
дар ҷаҳон мебошад ва тақвияти шаклҳои муносидоти иқтисодиву тиҷоратй 
метавонад, ки боз ҳам ба рушди иқтисодиёти миллии кишварҳо замина 
гузорад. Илова ба ин, муаллиф ташкили корхонаҳои муштаракро мусбӣ 
арзёбӣ менамояд ва истифодаи оқилонаи захираҳоро асоси пешрафти 
истеҳсолот ва дар маҷмуъ иқтисодиёт шарҳ медиҳад, ки воқеан қобили 
таваҷҷуҳ аст (саҳ.45-48). 4

Дар асоси омӯзиши маводҳои назариявй, муаллиф ба хулосае 
омадааст, ки ҳоло зарурияти таҳияи модели миллии ҳамкории иқтисодӣ бо 
назардошти хусусиятҳои геоиқтисодй ва геосиёсӣ, азхуднамоии иқтидорҳои 
дохилй ва имкониятҳои глобалӣ аҳамияти рузафзун пайдо менамояд ва талаб 
мешавад, ки дар таркиби таҳқиқотҳои илмй ин масоил ҳамчун самти 
афзалиятнок эътироф карда шавад. Муаллиф меафзояд, ки занҷирҳои 
байналмиалии истеҳсолӣ, барои баланд бардоштани сатҳи коркарди маҳсулот 
ва ба даст овардани натиҷаҳои баланди ниҳой нақши ҳалкунанда мебозанд. 
Бояд кушиш ба харҷ дод, то солҳои наздик миёни Тоҷикистону Чин чунин 
занҷираҳо амали воқеии худро пайдо намоянд. Барои Тоҷикистон ин маънои 
баланд бардоштани сатҳи коркарди ашёи хом ва боло рафтани вазни қиёсии 
маҳсулоти иловагиро дорад (саҳ.52-60).

Дар доираи боби якум муаллиф таҷрибаи хориҷиро оид ба рушди 
ҳамкориҳои иқтисодӣ мавриди таҳлил қарор дода, афзалиятҳо, норасоиҳо ва 
мушкилоти онро бо истифода аз усулҳои мушаххаси илмӣ баҳогузорӣ 
кардааст, ки натиҷаи онро метавон ҳамчун механизми тақвиятбахшанда 
мавриди истифода қарор дод. Махсусан роҳу равиши истифодаи таҷрибаи 
кишварҳои ИМА, Олмон, Русия, Қазоқистон, вобаста ба таҳкими ҳамкориҳои 
иқтисодӣ дар шароити густариш ва тағйирёбии вазъи геоиқтисодй мавриди 
таҳқиқ қарор гирифтааст, ки метавонад арзиши илмии диссертатсияро 
тақвият бахшад (саҳ. 48-65).

Дар боби дуюм - «Вазъи кунунии ҳамкориҳои иқтисодй байни 
Ҷумҳурии Тоҷикистон ва Ҷумҳурии Халқии Хитой», вазъи муосири 
ҳамкориҳои иқтисодй, гардиши молу маҳсулот, ҳолати рушди 



сармоягузориҳо, тамоюли рушди содирот ва воридот таҳлилу баррасӣ 
гардида, омилҳои ба ҷараёни рушди муносибатҳои иқтисодиву тиҷоратӣ ва 
сармоягузориву содиротӣ таъсирбахш таҳқиқ гардидаанд (саҳ.65-120). 
Арзёбии масъалаҳои зикршуда фарогири нуктаҳои муҳим ва зарурӣ буда, 
бозгӯкунандаи сатҳи таҳқиқи амиқи довталати дараҷаи илмй мебошад.

Муаллиф дар доираи таҳкиқоти худ қайд мекунад, ки Дар шароити 
муосир ҷаҳонишавй яке аз ҷузъҳои ҷудонашавандаи ҳаёти рӯзмарраи 
мардумро ташкил дода, он заминаи муҳимро дар ташаккули 
муносибатҳои байналмилалй барои ҳар як кишвар гузоштааст. Аз ин 
хотир, ҳоло бе ташкили ҳамкориҳо байни кишварҳои ҷаҳон оид ба 
рутилу тараққиёти кишварҳои алоҳида сухан рондан ғайриимкон аст, 
зеро айни замон танҳо дастгирй ва таҳкими муносибатҳои байни 
кишварҳо дар самти таъмини сулҳу субот, шукуфой ва ҳалли 
мушкилиҳои миллию ҷаҳонй омили асосй мебошад. Аз ин хотир, 
нигохдории сатҳи баланди ҳамкориҳои иқтисодиву тиҷоратӣ бояд таъмин 
карда шавад ва механизмҳои рушди "'минбаъдаи он коркард гардад. Дар ин 
ҳолат, самаранокии иқтисодй метавонад асос гузошта шавад (саҳ. 68-72).

Диссертант дуруст қайд мекунад, ки ба сифати яке аз шарикони 
стратегии Ҷумҳурии Тоҷикистон Ҷумҳурии Халқии Хитой баромад намуда, 
тақвият ва рушди муносибатҳои дуҷонибаи дӯстӣ ва ҳамкорӣ бо ин кишвар 
яке аз самтҳои афзалиятноки сиёсати хориҷии Тоҷикистон мебошад. Қобили 
зикр аст, ки Ҷумҳурии Халқии Хитой яке аз аввалин давлатҳо ба шумор 
меравад, ки истиқлолияти Тоҷикистонро расман пазируфта, равобити 
дипломатй бо ин кишварро оғоз кардааст. (саҳ. 67-90).

Пас аз омӯзиши ҳамаи паҳлӯҳои таҳқиқот муаллиф вазъи тиҷорати ин 
ду кишварро (Ҷумҳурии Тоҷикистон ва Ҷумҳурии Халқии Хитой) баррасиву 
таҳлил намуда, қайд мекунад, ки санаи 4-уми январи соли 2024 аз оғози 
ҳамкориҳои иқтисодии Ҷумҳурии Тоҷикистон бо Ҷумҳурии Халқии Хитой 32 
сол сипарӣ гардид. Таҳқиқотҳо аз он гувоҳӣ медиҳанд, ки ин муддат 
Ҷумҳурии Тоҷикистон бо Ҷумҳурии Халқии Хитой дар тамоми самтҳо, аз 
ҷумла тиҷорат, молия, энергетика, маориф ва ғайраҳо ҳамкориҳои судмандро 
анҷом дода, ояндаи наздик имконияти тақвияти маблағгузорӣ дар самтҳои 
мазкур дар назар дошта шудааст. Масалан, дар соли 2023 мувофиқи 
таҳлилҳои гузуронидаи муаллиф гардиши савдои тиҷоратии Тоҷикистон ва 
Ҷумҳурии Халқии Хитой ба 1,5 млрд, доллари ИМА баробар гардида, он дар 
9 моҳи аввали соли 2024 10 % афзоиш ёфта, 1,75 млрд, доллари ИМА-ро 
фаро гирифтааст. Мувофиқи маълумотҳои оморӣ, ки дар асоси онҳо таҳлилҳо 
иҷро гардидаанд, дар соли 2023 ҳаҷми гардиши молии Ҷумҳурии Тоҷикистон 
ба Ҷумҳурии Халқии Хитой 1503,2 млн. доллари ИМА-ро ташкил дода, аз он 
20,9% ҳаҷми содирот ва 79,1%-и дигар аз ҳаҷми воридот иборат мебошад.



Таҳлили таркибии сохтори содироту воридоти Ҷумҳурии Тоҷикистон бо 
Ҷумҳурии Халқии Хитой нишон медиҳад, ки аз ҳаҷми умумии содироти 
кишвар дар соли 2023, 12,3%-ро ҳаҷми содирот ба Ҷумҳурии Халқии Хитой 
ташкил медиҳад. Нишондиҳандаи мазкур солҳои қаблӣ зиёд буда, асосан, он 
аз ашёи хом иборат аст, зеро мувофиқи маълумотҳои оморӣ, дар давраи 
таҳлилӣ Ҷумҳурии Тоҷикистой ба Ҷумҳурии Халқии Хитой, асосан, номгӯйи 
молу маҳсулотҳои гуногун, аз ҷумла металҳои қиматбаҳо, нахи пахта, 
алюминийи аввалия, меваҷот ва ғайраро содир намудааст, ки ҳиссаи зиёди 
онро (зиёда аз 80%) тиллои коркарднашуда ташкил медод (саҳ. 70-82).

Муаллиф вазъи сармоягузории Ҷумҳурии Халқии Хитой ба Ҷумҳурии 
Тоҷикистонро таҳлил намуда, қайд мекунад, ки гардиши мол байни ду 
кишвар бо суръати хеле баланд рушд мекунад ва ҳаҷми қарз ва 
сармоягузориҳои Чин дар иқтисоди Тоҷикистон, махсусан пас аз 
бартараф кардани монеаҳое, ки пештар вуҷуд доштанд, дар даҳ соли 
охир ба таври назаррас афзоиш ёфтааст (саҳ.84-90). Бояд қайд намоям, ки 
ин нукта бисёр муҳим аст, зеро бо айдешидани чорабиниҳои гуногун миёни 
сарони кишварҳои Тоҷикистон ва Чин мушки лоти ҷойдошта дар самти 
тиҷорат ва савдо аз байн бурда шуд ва айни замон ин ҳамкориҳо давра ба 
давра тамоюли рушдро касб намудааст.

Дар боби сеюм - «Дурнамои ҳамкориҳои иқтисодии байни 
Тоҷикистон ва Хитой дар қаринаи вазъи кунунии геоиқтисодй» роҳҳои 
тақвияти минбаъдаи ҳамкориҳои иқтисодиву тиҷоратӣ миёни Тоҷикистону 
Хитой, баҳодиҳии самаранокии ҳамкориҳои иқтисодӣ ва такмили самтҳои 
асосии тақвияти ҳамкориҳои мутақобилаи Тоҷикистону Хитой баррасӣ ва 
таҳқиқ гардидаанд (саҳ. 121-152).

Муаллиф дар асоси таҳқиқотҳои гузаронидашуда қайд намудааст, ки 
ҳамкориҳои ду кишвар ба соҳаҳои нақлиёт, энергетика, бахусус 
гидроэнергетика, савдои наздисарҳадӣ ва дигар равандҳои иқтисодию 
тиҷоратӣ равона шудаанд. Ҳамаи ин бахшҳо дар чаҳорчӯби созишномаҳои 
ҳамкорй ба лоиҳаҳои мушаххас табдил ёфта, мустақилона амалӣ мешаванд. 
Бо кумак ва сармоягузории имтиёзноки Хитой дар Тоҷикистон бунёди роҳҳо, 
пулҳо, нақбҳо, хатҳои баландшиддати барқ ва корхонаҳои саноати сабук ва 
маъдан идома дорад. Яъне, ба ақидаи муаллиф таҳрики хамкориҳои иқтисодӣ 
дар самти коркарди маъданҳо, гидроэнергетика ва саноати сабук бояд дар 
оянда низ амалӣ карда шавад ва ин аз ҷанбаҳои афзалиятнок мебошад, ки ба 
назари мо қобили қабул аст. Зеро бо рушди ҳамкориҳо дар самтҳои болозикр 
метавонад, ки иқтидори содиротиро тақвият бахшида, ҷалби сармояро ба 
Тоҷикистон афзоиш диҳад (саҳ.128-135).

Дар диссертатсия муаллиф чунин меҳисобад, ки гардиши сусти савдои 
чакана низ ба рушди ҳамкориҳо дар бахшҳои калидӣ: тиҷорат, логистика 



ва ҳамлу нақл монеа эҷод мекунад. Дар доираи ин андешаи муаллиф 
ҳаминро қайд намудан ҷоиз аст, ҳамин гуна монеаҳо то имрӯз ба рушди 
иқтисоди баъзе кишварҳои берун аз Иттиҳоди Авруосиё низ таъсири 
манфӣ расонида, кишварҳое чун Чин, Эрон, Туркия ва Ҷумҳурии Корея 
дар муқоиса бо давлатҳои дигари минтақа ба чунин мушкилот тезтар ва 
муассиртар посух додаанд. Ин мушкилот бояд ҳарчи зудтар аз байн бурда 
шавад, то самтҳои ҳамкориҳои иқтисодиву тиҷоратӣ бештар гардида, 
ҳамгироии иқтисодӣ такмил ёбад (саҳ.133-142).

Муаллиф қайд мекунад, ки рушди иқтисод дар шароити имрӯза бо 
тавсеа ва воридшавии сармоя дар тамоми соҳаҳои хоҷагии халқ алоқамандии 
қавӣ дорад, зеро ҳамин равандҳо сабаби саноатикунонии васеъ, истифодаи 
самараноки захираҳои табиӣ, таъсиси ҷойҳои нави корӣ ва болоравии 
бойигарии умумимиллӣ мегарданд. Аз ин рӯ, дар назарияҳои муосири 
иқтисодй сармоягузорй ба бахшҳои мухталифи хоҷагии халқ ҳамчун унсури 
асосии таъминкунандаи рушди устувор баррасӣ мешавад. Дар робита ба ин, 
бо истифодаи модели риёзӣ-иқтисодй дурнамои ҳамкориҳои Тоҷикистон ва 
Хитой коркард карда шудааст, аз таҳлили амиқ ва баррасии комили мавзӯъ аз 
ҷониби довталаби дараҷаи илмӣ арзёбй намудан мумкин аст (саҳ. 143-151).

Дар хулоса ва пешниҳодҳои кори диссертатсионй натиҷаҳои асосии 
таҳқиқоти илмӣ ҷамъбаст гардида, тавсияҳои мушаххас оид ба такмили 
идоракунии давлатии бахши бонкй дар Ҷумҳурии Тоҷикистон пешниҳод 
шудааст. (саҳ. 157-162).

10. Мутобиқати барасмиятдарории диссертатсия ба талаботи 
Комиссиям олии аттестатсионии назди Президента Ҷумҳурии 
Тоҷикистон.

Баррасии кори диссертатсионии тақризшаванда собит сохт, ки 
диссертатсияи Обидзода У.Ф. дар мавзуи «Ҳамкориҳои иқтисодӣ байни 
Ҷумҳурии Тоҷикистон ва Ҷумҳурии Халқии Хитой дар шароити тағйирёбии 
вазъи геоиқтисодй дар ҷаҳон» ба меъёрҳои муқаррарнамудаи Комиссиям олии 
аттестатсионии назди Президента Ҷумҳурии Тоҷикистон пурра ҷавобгӯ 
мебошад.

11. Эродҳо ва ҳолатҳои баҳсталаб дойр ба диссертатсия.
1. Ҳарчанд дар муҳтавои бобҳои дуюму сеюм, зимни баррасии омилҳо 

ва мушкилоти соҳа самти маркуз баррасӣ шудааст, агар дар қатори вазифаҳои 
таҳқиқот иловатан баррасии монеаҳои институтсионалӣ, ки ба такмили 
низоми муносибатҳои иқтисодиву тиҷоратӣ миёни кишварҳои таҳқиқшуда 
монеа эҷод менамоянд, вазифагузорӣ мешуд, диссертатсия комилтар 
мегардид.

2. Гарчанде ки муаллиф дар боби дуюми рисола вазъи муосири 
муносиботи иқтисодиву тиҷоратии Ҷумҳурии Тоҷикистон ва Ҷумҳурии



Халқии Хитойро дар сатҳи зарурӣ таҳлил намудааст, сатҳи сифати рисола боз 
ҳам беҳтар мегардид, агар дар ҷараёни таҳлил муаммоҳои сарбастаро низ 
пайдо намуда, онҳоро бо назардошти таҷрибаи давлатҳои хориҷӣ дар боби 3- 
юм ҳал менамуд.

3. Нақши таъсиррасонии омилҳо ба ҷараёни ҳамкориҳои иқтисодии 
Тоҷикистон ва Хитой хеле умуМӣ тасвир шудааст. Ба маврид мебуд, агар 
муаллиф дар диссертатсия натиҷаи таъсири омилҳоро возеҳу равшан арзёбӣ 
мекард.

4. Барои такмили низоми ҳамкориҳои иқтисодӣ бештар аз таҷрибаи 
кишварҳое ба монандӣ: ИМА, Олмон, Русия таҳқиқ шудааст. Беҳтар мешуд, 
агар муаллиф ба таҷрибаи кишварҳое ба монанди: Ҷумҳурии Қазоқистон, 
Ҷумҳурии Гурҷистон, Ҷумҳурии Белорус ва умуман кишварҳои ҳавзаи ИДМ 
таваҷҷуҳ зоҳир менамуд.

Бояд қайд намоем, ки камбудиҳои номбаргардида ба мазмун ва муҳтавои 
диссертатсия таъсири ҷиддӣ намерасонанд ва арзиши баланди илмии онро 
коста намекунанд. v

12. Хулосаи умумй
Кори диссертатсионӣ аз рӯйи сохтор, таркиби бобҳо, мазмун ва мантиқ 

ба талабот ҷавобгӯй буда, натиҷаҳои бадастомада дар тавсеаи асосҳои 
назариявй ва методологии такмили низоми ҳамкорҳои иқтисодиву тиҷоратй 
миёни кишварҳо саҳми арзанда доранд.

Дар маҷмуъ, диссертатсияи Обидзода Умед Фозил дар мавзуи 
«Ҳамкориҳои иқтисодӣ байни Ҷумҳурии Тоҷикистон ва Ҷумҳурии Халқии 
Хитой дар шароити тағйирёбии вазъи геоиқтисодй дар ҷаҳон» барои дарёфти 
дараҷаи илмии доктори фалсафа (PhD), доктор аз рӯйи ихтисоси 6D051300 - 
Иқтисодиёти ҷаҳонй (6D051301 - Иқтисодиёти ҷаҳонй) пешниҳод 
гардидааст, дар сатҳи баланди илмӣ -методӣ иҷро гардида, ба талаботҳои 
Комиссияи олии аттестатсионии назди Президента Ҷумҳурии Тоҷикистон ва 
«Тартиби до дани дараҷаҳои илмӣ», ки бо Қарори Ҳукумати Ҷумхурии 
Тоҷикистон аз 30 июни соли 2021, №267 тасдиқ шудааст, мувофиқ буда, 
муаллифи он сазовори дараҷаи илмии доктори фалсафа (PhD) аз рӯйи 
ихтисоси номбаршуда мебошад.

